
CH’ÍICH’ CHE’,
KU SATIKUBÁAJ TU 

YOOT’EL CHUUN CHE’OB 

Juntúul ba’alche’ ku máan 
chuuk de áak’ab, ts’o’oke’ ku 
k’a’abéetkunsik u k’u’uk’mel 
ti’al u satkubáaj ichil le 
che’obo’, tumen ku p’áatal óoli’ 
juntakáalili’ yéetel. Yaan ku 
yila’al Laguna de Términos.

U sientifikoil k’aaba’e’ 
Nyctibius Jamaicensis: ich 
káastelane’ k’ajóolta’an beey 
pájaro estaca, bienparado, 
troncón, bruja wa fantasma. 
Ku nojochtal ichil 40 yéetel 50 
sentiimetróos. U aalile’ kex ichil 
120 tak 251 graamos.

Jacqueline May Díaz, 
máax beetik u k’a’aytajilo’ob 
Desarrollo y Medio Ambiente, 
A.C., tu tsikbaltaje’ juntúul 
ch’íich’ chowak u wíinkilal 
ts’o’oke’ beey bu’ubuts’ u 
boonil, yaan xan u booxil, u 
k’anil yéetel u sakil. 

“U poole’ kóoch yéetel túuts’. 
Nuuktak u yich, u tu’uk’ile’ 
k’an wa chak k’aak’an, u chi’e’ 
nojoch ba’ale’ u koje’ chichan. 
U xiik’ yéetel u neje’ chowaktak, 
ba’ale’ wa k-ketik yéetel u 
yooko’obe’ kóomtak yéetel ma’ 
jach mu’uk’antako’obi’”.

Suuka’an u máan tu 
juunal, ts’o’oke’ buul k’iin ku 
je’elel. Ku t’uchtal tu k’ab 
che’ob. Ku jaantik ik’elo’ob 
je’el bix máaso’ob, sit’riyóos, 
péepeno’ob, xnook’olo’ob, 
ba’ale’ beyxan uláak’ mejen 
ch’íich’o’ob.   

En materia de derechos

se debe hablar con cuidado;

más si en informe a Senado

son surtidos de pertrechos

¡BOMBA!

